
Temptatio ar
cum uariis

Fili accedens ad seruitutem Dei sta in iusticia et cetera. Mundus aduersus desertores suos
fortius pugnat, et egredientes uite secularis illecebras grauior congressus exspectat. Nam
et in exitu Israhel de Egypto pharao uehemencius excandescit, et Sathanas egrediens ab
homine quem ab infancia tenuerat, ipsum grauius in egressu discerpit. Communis cursus
uite presentis est temptationibus apprehendi. Nam ad uirtutis exercicium lerosolimitis
relictus est Iebuseus; et apostolo spiritus Sathane datus est ne reuelationibus extollatur.
Arenam pugne ancipitis ingressus es in qua non apprehendes brauium nisi curras, non
coronaberis nisi pugnes.

Petrus Rauennas in quadam epistola.

